
ABSTRAK

Protokol Kyoto adalah sebuah regim alam sekitar antarabangsa yang diwujudkan bagi
tujuan mengurangkan jumlah pengeluaran gas rumah hijau yang menjadi punca kepada
masalah pemanasan global. Keadaan dunia yang semakin panas telah membawa kepada
banyak masalah alam sekitar di peringkat global seperti kenaikan paras air laut dan
perubahan cuaca yang mendadak. Hal yang sedemikian telah menyedarkan banyak
negara mengenai peri pentingnya untuk Protokol Kyoto berfungsi dengan berkesan.
Sesungguhnya sokongan dan komitmen daripada aktor negara adalah amat diperlukan
untuk memastikan Protokol Kyoto dapat memberi penyelesaian kepada masalah
pemanasan global. Walau bagaimanapun Protokol Kyoto mendapat tentangan yang
hebat daripada Amerika Syarikat (AS). AS enggan meratifikasi Protokol Kyoto dengan
menyatakan bahawa tindakan tersebut akan menjejaskan ekonomi AS. Berbeza dengan
AS, Kesatuan Eropah (KE) memberikan komitmen yang baik dan merupakan penyokong
kuat kepada Protokol Kyoto. Kajian ini menganalisa pendekatan yang diambil oleh AS
dan KE dalam Protokol Kyoto. Di samping itu juga, kajian ini juga turut menilai
kelemahan dan kekuatan Protokol Kyoto. Akhir sekali kajian ini menyimpulkan bahawa
kemungkinan besar Protokol Kyoto  tidak akan berjaya mencapai matlamat
penubuhannya tanpa pengelibatan AS sebagai sebuah negara veto dalam isu ini

ABSTRACT

Kyoto Protocol is an international regime established in order to reduce the emission of
greenhouse gases globally. Greenhouse gases such as carbon dioxide produced by
human activities are believed to be the main causes of global warming which in turn led
to global crisis such as increase of sea level, lack of water supply and drastic climate
change. For this reason, many of the countries in the world have ratified and recognized
Kyoto Protocol as the main global mechanism to tackle the issue of global warming.
Nonetheless, the United States of America refused to ratify the protocol as such action
would probably hurt the American economy. By being the biggest polluters and the main
producer of carbon dioxide in the world, their decision not to ratify Kyoto Protocol is
indeed a setback to the environmental regime. This research also highlighted the role
played by European Union (EU) in this issue. Contrary to the US, EU is hailed as the
strongest supporter to the Kyoto Protocol. Last but not least, this research analyses the
advantages and the flaws of the Kyoto Protocol. The findings of this research concludes
that Protocol Kyoto may not be able to achieve the desired objectives without the
inclusion, commitment and cooperation of US, the veto state in the issue of global

warming.

BAB 1

PENGENALAN

1.1: PENDAHULUAN

"Large,abrupt climate change have repeatedly affected much or all of
the earth, locally reaching as much as 10 degree Celsius in 10 years.
Available evidence suggests that abrupt climate change are not only
possible but likely in the future, potentially with large impacts on
ecosystem and societies.”

Richard Alley, Chair of the Committee on Abrupt Climate Change of
the US National Research Council (NRC). 2002'

Pemanasan global sememangnya telah memberikan kesan yang ketara
terhadap manusia serta ekosistem itu sendiri. Keadaan bumi yang meningkat panas
telah menyebabkan manusia menjadi lebih prihatin terhadap kejadian-kejadian yang
berlaku semenjak dewasa ini. Perubahan dalam cuaca dan bentuk muka bumi telah

benar-benar menjadi perhatian manusia sejagat kerana semua perubahan drastik ini

! A, Barrie Pittock.2005. Climate Change: Turning Up The Heat. CSIRQ Publishing: Australia. him
37

mempengaruhi kehidupan manusia serta hidupan bumi yang lain. Fenomena yang
menyebabkan perubahan kepada suhu dunia atau lebih dikenali sebagai ‘Pemanasan
Global' yang mana fenomena ini mampu menganggu kitaran cuaca dunia serta
merubah semula bentuk muka bumi yang sedia ada. |

Manusia seperti yang kita ketahui adalah makhiuk yang amat bergantung
kepada haba sebagai tujuan kelangsungan hidup sebagai mana sejarah telah
menunjukkannya. Secara scientifiknya, manusia memerlukan haba untuk terus hidup
didalam dunia ini dan sumber haba utama di planet ini adalah matahari. Jean
Baptiste Fourier?, seorang ahli fizik-matematik Perancis, pada tahun 1827 telah
menemui bahawa atmosfera mampu memerangkap haba daripada keluar daripada
Bumi dan mengelakkan Bumi daripada menjadi planet yang sejuk. Teori yang
dikemukakan oleh Fourier ini telah diperkukuhkan lagi pada tahun 1896 oleh Svante
Arrhenius, ahli kimia Sweden, yang membuktikan bahawa peningkatan gas karbon
dioksida di permukaan atmosfera boleh membawa kepada peningkatan kadar
kepanasan Bumi.

Pemanasan global dilihat sebagai sebuah fenomena yang baru tetapi
sebenarnya, krisis ini telah menjadi masalah alam sekitar dan sering dilaporkan sejak
tahun 1960-an lagi tetapi kurang mendapat perhatian kerana kekurangan fakta
terhadap isu tersebut.’ Pemanasan global berlaku akibat daripada pengumpulan gas-
gas karbon di atmosfera bumi dan hal ini lebih dikenali sebagai ‘kesan rumah hijau’.
Kekurangan pokok akibat daripada perbuatan manusia seperti penebangan pokok
yang berleluasa, pembakaran hutan, dan lain-lain lagi telah menyebabkan kurangnya
alat untuk menyerap gas-gas karbon tersebut tambahan pula pengeluaran gas-gas
karbon ini adalah jauh lebih banyak. Keadaan dunia yang panas juga telah
menyebabkan kemusnahan terumbu karang di lautan yang juga merupakan salah
satu penyerap karbon dioksida dan penghasil oksigen selain daripada tumbuhan
hijau.

2 Ibid. Him 245
3 Andrew E. Dessler and Edward A. Parson. 2006. The Science and Politics of Global Climate
Change: A Guide to the Debate. Cambridge University Press : United Kingdom, Him 12

Kesan pemanasan global merupakan perkara yang paling digeruni oleh
masyarakat global dan tanda-tanda awal telah pun kelihatan. Pencairan ais di
Antartika merupakan masalah utama yang dibimbangkan oleh masyarakat dunia
terutamanya negara yang diancam kewujudannya disebabkan oleh kenaikan paras
air laut. Selain daripada itu, pemanasan global turut telah megubah pola migrasi
haiwan-haiwan seperti beruang kutub, rama-rama serta ikan paus telah diganggu
dan berubah berbanding sedekat yang lalu. Kadar peningkatan penyakit berjangkit
turut menjadi isu berbangkit di mana penyakit-penyakit seperti denggi dan malaria
mungkin akan menular di negara-negara yang sebelum ini sukar untuk diserang
seperti negara-negara bercuaca sejuk. Keadaan dunia yang semakin panas akan

menyebabkan penyakit-penyakit ini jauh lebih mudah untuk menyebar.

Walau bagaimanapun, wujud golongan skeptik yang membangkang tentang
hal ini kerana mereka percaya bahawa teknologi manusia mampu mengelak
daripada berlakunya malapetaka akibat daripada perbuatan manusia itu sendiri.
Menurut kajian yang dilakukan oleh Intergovermental Panel on Climate Change
(IPCC) di bawah Pertubuhan Bangsa-bangsa Bersatu (PBB) menyatakan keadaan
bumi yang semakin panas telah bermula dan tahun 1990-an telah direkodkan
sebagai dekad yang terpanas dalam sejarah. Buktinya keadaan cuaca yang radikal
seperti banjir dan kemarau menjadi semakin kerap tetapi perkara yang paling
digeruni adalah pencairan bongkah-bongkah ais di Antartika yang bakal
menyebabkan kenaikan paras air laut dunia.

Dalam kesedaran ini, PBB telah mengadakan Protokol Kyoto hasil daripada
Persidangan Rio yang telah diadakan pada 1992. Protokol Kyoto ini bertujuan untuk
mendapatkan kata sepakat daripada negara-negara yang terlibat untuk meratifikasi
protokol tersebut dan dengan persetujuan itu, semua negara yang meratifikasikan
perjanijan ‘ersebut akan mengurangkan pengeluaran karbon pada tahap yang telah
ditetapkan. Matlamat yang ditetapkan oleh Protokol Kyoto adalah bagi setiap negara
yang meratifikasikan protokol tersebut akan mengurangkan gas rumah hijau
daripada jumlah tahap tahun 1990.

| UM>



1.2: OBJEKTIF

(a) Untuk menghuraikan kemunculan latar belakang Protokol Kyoto (Kyoto Protocol).

(b) Untuk menghuraikan peranan aktor utama Amerika Syarikat dan Kesatuan
Eropah dalam Protokol Kyoto.

(c) Untuk melihat keberkesanan dan kelemahan Protokol Kyoto.

1.3: PERMASALAH KAJIAN

Latihan ilmiah ini akan memfokuskan Protokol Kyoto daripada segi masalah
yang dihadapi untuk menjalankan protokol tersebut sebagai régim alam sekitar
antarabangsa yang berkesan. Protokol ini telah bermula pada tahun 1997 yang telah
diperkenalkan oleh PBB (Pertubuhan Bangsa-bangsa Bersatu). Protokol Kyoto
berperanan untuk mengurangkan kadar pengeluaran gas rumah hijau ke kawasan
atmosfera. Negara seperti Amerika Syarikat mempunyai masalah meratifikasi
Protoko! Kyoto tersebut disebabkan oleh beberapa isu terutamanya isu berkenaan
dengan ekonomi dan ini memberi peluang untuk melihat serta mengkaji kelemahan
yang terdapat pada protokol ini. Selain itu, kebaikan wujudnya protokol ini turut
dikaji hasil daripada penerimaan umum masyarakat dunia. Latihan ilmiah ini turut
membincangkan tentang peranan yang dijalankan oleh aktor-aktor antarabangsa
terutamanya 2 entiti utama iaitu Amerika Syarikat serta Kesatuan Eropah (European
Union). Peranan negara merupakan perkara yang penting bagi menjayakan regim
alam sekitar antarabangsa tersebut, pengkaji akan melihat bagaimana tindakan AS

serta EU memberi kesan terhadap Protokol Kyoto.

1.4:SOROTAN LITERATUR

Kyoto: Why did the US pull out?* Hasil daripada tulisan Paul Reynolds
membincangkan tentang tindakan George Bush sebagai Presiden Amerikan Syarikat
menolak untuk meratifikasikan Protokol Kyoto dengan alasan bahawa tindakan
menyokong protokol tersebut hanya akan mendatangkan kesan buruk terhadap
keadaan ekonomi Amerika Syarikat. Menurut Reynolds lagi, Presiden Bush telah
mengambil tindakan yang sedemikian disebabkan oleh dua perkara iaitu pertama:
Amerika Syarikat pada waktu tersebut sedang mengalami kejatuhan ekonomi serta
masalah kekurangan sumber tenaga dan tindakan untuk meratifikasi protokol
tersebut hanya akan mengancam keadaan ekonomi Amerika Syarikat yang pada
ketika itu sememangnya sudah berada dalam keadaan yang membimbangkan.
Kedua, Bush meminta supaya mencari jalan alternatif untuk mengurangkan gas-gas
rumah hijau tetapi dengan tidak mengancam dan menyusahkan rakyat Amerika
khususnya. Selain daripada itu, Dewan Senat Amerika Syarikat turut menolak
sebarang kemungkinan untuk menerima dan menyokong protokol tersebut. Presiden
Bush turut mencadangkan bahawa terdapat cara lain untuk mengatasi masalah
pemanasan global ini selain daripada mengurangkan pengeluaran karbon semata-
mata dan beliau menyatakan bahawa teknologi merupakan salah satu mekanisme
untuk membantu dalam masalah ini.

Christaan Vrolijk dalam ‘COP-6 collapse or * to be continued..?” menyentuh
tentang keadaan dan kesan kesan yang berlaku akibat daripada masalah pemanasan
global. Vrolijk turut meneliti tentang Protokol Kyoto dan bagaimana ia masih lagi
dibincangkan sehingga ke hari ini. Sixth Conference of Parties (COP-6) telah lahir
daripada persidangan di Kyoto dan COP-6 ditubuhkan dengan tujuan
membincangkan tentang isu pengurangan gas-gas rumah hijau. Vrolijk turut melihat
bahawa banyak negara membincangkan tentang ekonomi negara mereka dengan
Protokol Kyoto dan hal ini boleh melemahkan negara tersebut tetapi keengganan

* Paul Reynolds.2003. Kyoto:Why Did the US Pull Out

dalam Gary Smith, Alan Jenkins, & Trudy Griggs (eds). United Nations: Globalising Civil
Society.. Potentialites and Doubts?. Deakin University: Australia. Him 10-11

3 Christaan Vrolijk.2003. "COP-6, Collapse or ‘to be continued...?”

Ibid. him 25-31



menyokong protokol tersebut bermakna penambahan gas-gas rumah hijau sehingga
20% lebih banyak berbanding pada tahun 1990. Selain itu, negara-negara seperti
Amerika Syarikat membincangkan tentang kepentingan ‘sinks’ atau hutan dan lautan

di dalam menyerap karbon dioksida dan juga kepentingannya dalam bidang ekonomi.

Thomas C.Schelling dalam artikel beliau di Foreign Affairs menyatakan
bahawa Protokol Kyoto perlu dikaji semula dan Schelling memulakan dengan kritikan
terhadap tindakan-tindakan Amerika Syarikat yang langsung tidak mengurangkan
gas-gas rumah hijau malahan beliau melihat di bawah pemerintahan Presiden
Clinton dan Presiden Bush, pengurangan atau proses untuk mengemukakan tuntutan
yang membolehkan Amerika Syarikat menerima protokol tersebut. Tuntutan yang
dimaksudkan adalah penyertaan penuh daripada negara-negara yang sedang
membangun dan kemungkinan negara-negara seperti China, Brazil, Indonesia
ataupun Nigeria untuk menyertai sepenuhnya perjanjian yang berbentuk alam
sekitar adalah amat tipis.

Walaupun begitu, negara-negara yang sedang membangun mempunyai
banyak perkara dan risiko yang perlu ditanggung sekiranya masalah pemanasan
global ini tidak diatasi dengan kadar segera kerana kebanyakan negara yang sedang
membangun amat bergantung kepada industri pertanian sebagai sumber ekonomi
utama sesebuah negara itu. Schelling turut menyuarakan perasaan skeptik beliau
terhadap pemanasan global dan menyatakan bahawa terdapat penyerap-penyerap
semulajadi seperti lautan dan hutan di dalam melawan kadar pelepasaﬁ karbon.
Beliau turut menyatakan bahawa Protokol Kyoto hanya memfokuskan langkah
penyelesaian dalam jangka masa pendek dan pengurangan gas-gas adalah amat
sukar oleh kerana keadaan ekonomi sesebuah negara itu serta kemajuan teknologi
dalam pengurangan gas-gas rumah hujau masih lagi belum wujud pada masa
tersebut ataupun masih lagi dalam prose pengkajian.®

Schelling turut menambah bahawa sesebuah negara itu mempunyai

kebebasan di dalam hal alam sekitar terutamanya yang berlaku dalam domestik

¢ Thomas C.Schelling.2003.
Ibid. Him 33-40

dimana kerajaan tempatan mempunyai bidangkuasa. Ini menimbulkan isu bahawa
keadaan dunia yang anarki menyebabkan setiap negara bebas dalam melakukan
sesuatu tindakan tanpa mendapat hukuman daripada kuasa yang lebih tinggi. Isu
perdagangan pengeluaran gas turut wujud dalam artikel ini. Perdagangan pelepasan
gas ini telah disuarakan oleh beberapa ahli ekonomi sebagai cara negara yang
mempunyai kadar pengeluaran gas rumah hijau yang tinggi berkompromi dengan
protokol tersebut.

Kajian yang terdahulu kebanyakkan menyentuh tentang kritikan terhadap
tindakan AS yang tidak meratifikasikan Protokol Kyoto. Banyak sarjana kurang
bersetuju dengan tindakan AS tersebut kerana hal ini akan memberikan kesan yang
negatif terhadap usaha global untuk mengurangkan kadar pengeluaran gas rumah
hijau untuk menghentikan kesan pemanasan global daripada bertambah lebih teruk.
Kritikan tersebut selalunya menyatakan bahawa AS adalah sebagai entiti negara
yang hanya mengutamakan kepentingan negaranya sahaja dan tidak mengendahkan
kesan tindakan tersebut terhadap negara lain.

Oleh yang demikian, pengkaji akan cuba untuk memenuhi ruang kajian
Protokol Kyoto terutamanya yang berkenaan dengan peranan serta alasan yang
diberikan oleh pihak AS yang menolak daripada meratifikasikan protokol tersebut.
Alasan yang sering diberikan oleh AS seperti masalah ekonomi akan dibentangkan
dalam kajian ini agar dapat mengetahui sekiranya masalah kegawatan ekonomi akan
berlaku sekiranya AS menjalankan tanggungjawabnya di dalam protokol tersebut.
Pengkaji juga akan cuba melihat bagaimana masalah pemanasan global akan
mendatangkan kesan dalam pelbagai isu di AS.

Kajian ini turut akan membincangkan peranan Kesatuan Eropah dalam
menjadi penyokong kuat kepada Protokol Kyoto yang amat bertentangan dengan
Amerika Syarikat. Hal ini akan memperlihatkan bahawa isu pemanasan global
bukanlah masalah pembahagian tanggungjawab negara maju dan negara
membangun seperti yang seringkali dibangkitkan oleh AS tetapi masalah ‘globa/

commons’yang perlu diperjuangkan. Selain itu, pengkaji juga melihat kesan Protokol

Kyoto terhadap kesedaran mengenai isu pemanasan global.

Pengkaji juga akan melihat kritikan yang sering diberikan terhadap Protokol
Kyoto yang menjadi bahan sokongan bagi AS untuk tidak meratifikasikan triti
tersebut. Bagaimanapun, pengkaji turut memfokuskan tentang kesan protokol alam
sekitar tersebut di dalam mencetuskan kesedaran antarabangsa.

1.5: KONSEP

Latihan ilmiah ini akan menggunakan konsep regim atau secara spesifiknya

regim alam sekitar. Konsep ini dilihat dan dinyatakan oleh Stephan Krasner iaitu

‘sets of implicit principle, norms, rules, and decision making procedure

around which actors’ expectations converge in a given area of international relations’.

Regim merupakan sebuah kerjasama di kalangan negara dalam menangani
sesebuah isu global tersebut. Terdapat banyak jenis regim dalam pelbagai isu global
seperti regim ekonomi, regim keselamatan serta regim alam sekitar.” Regim alam
sekitar antarabangsa merupakan sebuah regim yang lebih menyentuh tentang
kerjasama entiti negara dalam membanteras masalah alam sekitar seperti
pencemaran, penipisan ozon serta pemanasan global yang kian bertambah serius.
Aktiviti manusia yang sering memberi ancaman terhadap alam sekitar ini cuba

dikurangkan atau dicegah dengan pembentukkan regim tersebut.

Tindakan negara yang sering mengenepikan kepentingan regim alam sekitar
ini sering mendapat kritikan daripada masyarakat global kerana masalah alam
sekitar merupakan masalah global yang tidak mengenali sempadan. Hal ini akan
mendatangkan kesan yang buruk dalam pencegahan sesuatu isu alam sekitar
tersebut dan masalah yang wujud hasil daripada isu alam sekitar itu selalunya akan
memberi kesan buruk terhadap kehidupan manusia seperti masalah hujan asid,
masalah kesihatan mahupun masalah ekonomi.

Kesedaran global yang baru sahaja dikecapi dalam isu pemanasan global ini
melihat akan kepentingan regim alam sekitar terutamanya dalam Protokol Kyoto
yang dilihat sebagai sebuah regim alam sekitar yang elemen penting dalam melawan
keadaan perubahan cuaca yang semakin teruk. Regim dalam Protokol Kyoto akan

mengikat atau memaksa negara yang meratifikasi protokol tersebut untuk

7 John Baylis and Steve Smith (ed).2005. The Globalization of World Politics: An Introduction to
Intemational Relations (3" Edition). New York: Oxford University Press. Him 374

memberikan limitasi terhadap pengeluaran gas-gas rumah hijau negara-negara

tersebut.®

Konsep yang digunakan dalam latihan ilmiah ini bukan sahaja akan melihat
kepada kepentingan regim dalam isu ini tetapi juga masalah yang dihadapi oleh
regim tersebut. Masalah utama yang sering dihadapi dalam sebuah regim alam
sekitar antarabangsa adalah bantahan negara veto yang merasakan bahawa regim
tersebut mungkin akan mempengaruhi kepentingan negara veto tersebut. Tambahan
pula bahawa bukan semua regim berkesan terutamanya regim yang berkenaan
dengan isu alam sekitar tambahan pula regim selalunya hanya memfokuskan
tentang penyelesaian jangka pendek.

% Ibid. him 471

1.6: METODOLOGI KAJIAN

Dalam mengkaji tentang isu regim pemanasan global dan Protokol Kyoto,
pengkaji akan menggunakan kaedah kajian kualitatif yang lebih kepada bantuan
pusat sumber. Kajian ini akan memfokuskan lebih kepada peranan dan penglibatan
Amerika Syarikat serta Kesatuan Eropah dalam regim alam sekitar antarabangsa
berkenaan dengan isu pemanasan global iaitu Protokol Kyoto. Antara perpustakaan
yang telah dikunjungi oleh pengkaji untuk mendapatkan bahan-bahan kajian adalah
seperti yang disenaraikan:

(i) Perpustakaan Universiti Malaysia Sabah
(ii) Perpustakaan Negeri Sabah (Ibu Pejabat, Kota Kinabalu)
(iii) Perpustakaan Negeri Sabah (cawangan Penampang)

Pengkaji juga menggunakan bahan-bahan sekunder seperti:

(a) buku

(b) jurnal

(c) majalah iimiah
(d) kajian lepas
(e) risalah

Selain itu, kajian ini juga menggunakan sumber daripada internet sebagai
sumber bahan kajian. Sumber internet dilihat dapat banyak membantu pengkaji
untuk lebih memahami tentang isu kajian serta membantu dengan masalah
kekurangan sumber kajian yang sering dihadapi.

1.7: SKOP KAJIAN

Pemanasan global merupakan isu penting dalam Hubungan Antarabangsa
kerana isu atau masalah ini mampu memberikan kesan negatif terhadap ekonomi,
politik dan kesihatan secara global serta kelangsungan untuk hidup bagi manusia
serta flora dan fauna. Protokol Kyoto merupakan elemen penting dalam isu ini
kerana protokol ini adalah secara langsung berkenaan dengan isu pemanasan global
dan dilihat sebagai salah satu cara untuk mengurangkan pemanasan global daripada
bertambah teruk. Fokus akan diberikan terhadap Protokol Kyoto 1997 selama
sedekad iaitu sehingga tahun 2007 dan ini akan membolehkan penulis untuk melihat
kepentingan protokol tersebut dan masalah yang dihadapi terutamanya bagi negara-
negara yang enggan menanggani protokol ini. Aktor seperti Amerika Syarikat dan
Kesatuan Eropah akan menjadi aktor utama dalam kajian ini.

